
TUS NEEG TAU TXAIS KEV PAB COV CAI THIAB COV LUAG DEJ NUM 

PARTICIPANT RIGHTS AND RESPONSIBILITIES 
 

Thaum koj yog ib tus thov/tau txais kev pab hauv Medicaid Waiver Program lawm, koj muaj cov cai thiab cov 
luag dej num tseem ceeb yuav tau ua. 
 

A. Thov Rau Medicaid Waivers 

 1. Koj muaj txoj cai kom luag qhia txog kev pab cuam Medicaid Waiver Program thiab lwm cov uas yuav pab tau 
koj nyob hauv tsev los yog nyob rau lwm qhov chaw hauv zos uas koj nyiam. Koj muaj txoj cai kom luag qhia 
koj txog tej kev pab uas muaj thiab pab them los ntawm Medicaid Waiver Programs thiab lwm cov kev pab cuam. 

 

 2. Koj muaj txoj cai thov cov kev pab cuam Medicaid Waiver Programs. Koj muaj txoj cai tsis koom rau hauv cov 
Medicaid Waiver Programs los tau. Tab sis yog koj tsis kam koom rau hauv Medicaid Waiver Program, nws kuj 
yuav ua rau koj tsis tau kev pab los ntawm lwm cov xws li qhov Community Options Program (COP). 

 

 3. Koj muaj txoj cai kom luag ua ntawv tuaj qhia rau koj paub txog qhov luag tau txiav txim rau koj daim ntawv 
thov kev pab Medicaid Waiver Program tsis pub dhau 30 hnub tom qab koj ua ntawv thov lawm; ntxov tshaj qhov 
no yog nws yog ib qho kev pab koj xav tau ceev tam sid. Daim ntawv teb yuav tsum muaj ib ntawm peb nqe lus 
nram qab no: 
a. Tau, koj tsim nyog tau txais qhov kev pab (waiver program) (pom zoo muab); 
b. Tsis tau, koj tsis tsim nyog tau txais qhov kev pab (waiver program) (tsis kam muab) thiab yog vim li cas ho 

tsis kam muab; los yog 
c. Qhov chaw khiav hauj lwm (Waiver Agency) tseem xav tau lwm yam ntaub ntawv ntxiv tso, thiab qhia seb 

yuav kom muab dab tsi ntxiv thiaj paub txiav txim (kev txiav txim tseem tos me ntsis tso).  
 

 4. Yog tsis kam muab kev pab rau koj raws li koj thov, koj muaj txoj cai ua ntawv tsis txaus siab xa mus rau hauv 
lub county los yog hauv xeev los yog ob qhov chaw tib si kom rov xyuas dua. Koj muaj txoj cai kom luag qhia 
thiab pab koj seb yuav ua daim ntawv tsis txaus siab li cas. 

 
B. Txiav txim siab seb koj xav tau yam kev pab dab tsi los ntawm Medicaid Waivers 
 

1. Yog luag pom zoo muab cov kev pab (waiver services) rau koj lawm, koj muaj txoj cai tau ib tug neeg tej lim 
paub tab los pab txheeb seb cov kev pab koj xav tau muaj dab tsi. Kev txheeb xyuas yuav tsum ua kom tiav tsis 
pub dhau 45 hnub suav txij hnub koj thov kev pab Medicaid Waiver Programs (los yog ntxov tshaj qhov no yog 
hais tias nws yog ib qho kev pab koj xav tau ceev tam sid). 

 

2. Koj muaj txoj cai tawm tswv yiam thiab seb koj nyiam li cas thaum lub sij hawm txheeb xyuas no. Koj muaj txoj 
cai hais seb koj xav kom ua tau dab tsi tshwm sim rau koj raws li koj nyiam1 (outcomes) thaum lub sij hawm 
txheeb tej kev pab koj xav tau. 

 

3. Koj muaj txoj cai kom muaj lwm tus neeg piav rau koj paub seb koj daim ntawv txheeb xyuas muaj dab tsi nyob 
hauv. Koj muaj txoj cai tau ib daim qauv ntawm daim ntawv txheeb xyuas thiab lwm yam ntawv sau txog koj yog 
koj nug txog. 

 

4. Koj muaj txoj cai nrog koom sau koj daim phiaj hais txog cov kev pab koj kom ua tiav raws li daim ntawv txheeb 
xyuas tau teev tej kev pab uas koj xav tau.  Koj muaj txoj cai caw phooj ywg, kwv tij neej tsa thiab lwm tus tuaj 
koom tau.  Koj tseem muaj cai tsis pub ib tus twg koom rau qhov no los tau thiab.  Yog muaj kev sab laj los sau 
koj daim phiaj txog tej kev pab rau koj, koj muaj cai tuaj koom tau cov rooj sab laj no. Koj muaj txoj cai ua tus 
coj cov rooj sab laj thiab teem lub sij hawm thiab qhov chaw uas koj thiab cov neeg uas koj pom zoo yuav mus 
koom tau. 

 

5. Koj muaj txoj cai tau txais kev pab kom koj nkag siab thiab npaj lwm lub rooj sab laj. Cov kev pab no muaj xws 
li ib tus neeg txhais lus pab koj, muab tej ntaub ntawv kaw cia rau hauv lub tshuab kaw lus, muab sau kom cov 
dig muag tsis pom kev zoo nyeem tau (Braille) los yog lwm yam cuab yeej pab txog kev sib tham txuas lus. 

                                                      
1 Cov hauj lwm koj xav kom ua tiav tshwm sim rau koj raws li koj nyiam (outcomes) yog qhov koj xav tau nyob hauv koj lub neej. 
Cov kev pab uas koj tau txais yog pab kom koj tau qhov koj xav tau. Piv txwv: “Kuv xav kom kuv mus koom tau kuv cov neeg” yog 
ib qho neeg xav tau.  Ces pab thauj mus los (transportation services) yuav yog ib qho kev pab uas koj xav tau hauv koj lub neej. 

 6. Koj muaj txoj cai sau koj daim phiaj tej kev pab kom mus raws li Medicaid Waivers Program tej cai tswj. Daim 
phiaj yuav tsum teev kom meej cov kev pab uas koj pom zoo nrog; nws yuav tsum teev seb koj xav kom ua tau 
dab tsi tshwm sim rau koj (outcomes) thiab yuav ua li cas thiaj ua tiav.  Koj muaj txoj cai khaws ib daim qauv 
ntawm koj daim phiaj cia thiab kom luag muab piav rau koj kom koj nkag siab. 

 

 7. Koj muaj txoj cai xaiv cov kev pab uas pom tias yuav pab tau koj raws li koj xav tau, thiab xaiv qhov chaw uas 
yuav muab cov kev pab rau koj. Tas nrog cov chaw muab kev pab (waiver funded providers) uas koj yuav siv 
yuav tsum muaj ntaub ntawv pov thawj tias nws txawj txaus thiab ua tau cov hauj lwm. Koj muaj txoj cai tham 
txog txhua yam kev kho uas yuav tsis muaj kev cuam tshuam dab tsi ua ntej koj xaiv qhov chaw ntawd. Koj muaj 
txoj cai kom luag pab nrhiav qhov chaw tiab cov kws kho uas txawj thiab ua tau hauj lwm. 

 

 8. Koj muaj txoj cai tsis pom zoo txog tej uas muab teev rau hauv koj daim phiaj los yog tej uas muab hloov sau 
tshiab rau hauv. Koj muaj txoj cai tsis pom zoo nrog qhov luag muab ib qho kev pab twg txo tsawg dua yog koj 
xav tias qhov ntawd yuav ua rau cov hauj lwm tsis tiav rau koj. Koj muaj txoj cai nug kom qhov chaw ua hauj 
lwm (waiver agency) hloov yam uas koj tsis pom zoo. Yog koj tsis pom zoo rau kev txiav txim txog tej kev pab 
koj, qhov chaw muab kev pab, los yog tej tau muab hloov hauv koj daim phiaj, koj muaj txoj cai sau ntawv tsis 
txaus siab mus rau hauv county thiab/los yog hauv xeev kom nrog xyuas. 

 
C. Tau Txais Cov Kev Pab Medicaid Waiver Services 
 

1. Koj muaj txoj cai tau txais cov kev pab yog muaj peev nyiaj txaus thiab yog koj tsim nyog tau txais qhov kev pab 
cuam (waiver program) thiab yog koj yeej xav tau tiag. Koj muaj txoj cai tau txais tej cuab yeej siv pab neeg mob 
los yog lwm yam kev pab kom koj tau txais cov kev pab rau hauv tsev, hauv zos thiab cov kev pab Medicaid 
Waiver services ib yam li lwm tus. 

 

2. Yog tsis muaj peev nyiaj txaus, koj muaj txoj cai kom luag muab koj tso rau qhov tso npe tos. Yog luag hais rau 
koj tias koj yuav tsum tau tos Medicaid Waiver cov kev pab, koj muaj txoj cai paub seb qhov tso npe tos ntawd ua 
hauj lwm li cas thiab kom luag qhia rau koj paub tsis tu ncua seb tseem tshuav pes tsawg leej ua ntej koj thiab 
kom qhov chaw ua hauj lwm (waiver agency) khwv yees seb thaum twg koj mam tau txais kev pab. 

 

3. Koj muaj txoj cai paub seb koj yuav tau them ntau npaum li cas, yog tias koj yuav tau pab them them ib qho 
(qhov no hu ua cost share).  Koj muaj txoj cai tsis raug them rau cov kev pab uas tus nqi ntau tshaj qhov luag kom 
koj pab them (cost share). 

 

4. Koj muaj txoj cai khaws cov nyiaj uas yog koj li, kom ib tus neeg uas koj nyiam nrog pab tswj koj cov nyiaj, thiab 
siv rau yam koj xav tau. 

 

5. Koj muaj txoj cai txais kev pab los ntawm ib tus neeg ua hauj lwm support/service coordinator los yog ib tus neeg 
pab case manager tom qab koj tau txais kev pab lawm. Koj muaj txoj cai ntsib nrog tus neeg no ntau npaum li cas 
los tau. Koj tus support/service coordinator los yog tus neeg pab case manager muaj lub luag hauj lwm nrog 
xyuas kom koj tau txais cov kev pab uas teev rau hauv koj daim phiaj, thiab kom yog ib co kev pab ua tau hauj 
lwm rau koj. 

 

6. Koj muaj txoj cai txais ib daim ntawv, tsawg kawg10 hnub ua ntej, yog thaum twg koj cov kev pab yuav raug 
muab txo los yog txiav tu. Koj muaj txoj cai sau ntawv tsis txaus siab mus rau hauv county los yog xeev yog koj 
tsis pom zoo raws li qhov yuav muab ib cov kev pab twg (any waiver-funded services) txo los yog txiav tu. 

 

7. Yog koj ua daim ntawv tsis txaus siab mus rau hauv xeev ua ntej qhov txiav tu los yog hnub hais rau hauv daim 
ntawv muab koj qhov kev pab txiav tu uas koj tau txais tuaj ntawm qhov chaw ua hauj lwm (waiver agency), koj 
muaj cai tau txais cov kev pab thiab tau txais ib yam nkaus li qub kom mus txog rau thaum muab koj daim ntawv 
tsis txaus siab los txiav txim. 

 

8. Yog koj sau daim ntawv tsis txaus siab, koj muaj txoj cai kom luag muab tas nrho cov cai uas tau them Medicaid 
tshaj lawm thiab yuav tuaj muab rov qab ntawd piav rau koj. 

 

9. Koj muaj txoj cai xaiv seb koj yuav nyob qhov twg hauv lub xeev Wisconsin thiab kom Medicaid Waiver xa koj 
tej nyiaj pab raws koj qab yog koj tsiv mus nyob rau lwm lub county lawm. Yog koj tsiv mus nyob hauv ib lub 
county uas muaj Family Care or Partnership cov kev pab, koj muaj txoj cai ua npe zwm rau hauv ib qhov ntawm 
cov kev pab no thiab kom muab koj cov kev pab rau koj mu ntxiv thaum koj mus nyob rau lub county tshiab. 

D. Lwm Cov Cai Uas Koj Muaj 

 

Koj muaj cai ntau teev rau hauv xeev Wisconsin txoj cai lij choj. Cov cai no muaj li nram qab no, tab sis nws kuj tsis 
yog tas li no xwb: 
 

1. Koj muaj ib txoj cai kom luag saib taus thiab hwm koj. Qhov no yog koj muaj cai yuav nrog leej twg los tau yuav 
ntsib leej twg rau thaum twg los nyob ntawm koj siab, tshwj tias ntshe tsev txiav txim plaub ntug ho hais lwm 
yam xwb. 

 

2. Koj muaj ib txoj cai tswj koj lub neej thiab cov kev pab kho koj raws li koj muaj peev xwm ua tau. Koj muaj cai 
xaiv seb koj nyiam nyob qhov twg, koj nyob koj ib leeg los yog nyob nrog lwm cov, thiab leej twg uas koj yuav 
nrog nyob. Koj muaj txoj cai kom luag qhia koj paub tias yog koj xaiv nyob rau ib qho chaw li cas, tej zaum qov 
ntawd yuav ua rau koj tsis tau kev pab los ntawm Medicaid Waiver los muaj. 

 

3. Koj muaj txoj cai tsis pub luag lwm tus ua rau koj raug mob los yog hem ua phem rau koj. Koj muaj txoj cai tsis 
pub kom raug luag tsim txom los yog tsis saib tsis xyuas. Koj muaj txoj cai tsis pub kom raug luag txwv los yog 
khoo yam tsis muaj qab hau dab tsi. Koj muaj txoj cai tsis kam noj hom tshuaj uas koj tsis xav noj tshwj tias ntshe 
ho yog tsev txiav txim plaub ntug kom noj no xwb. 

 

4. Koj muaj txoj cai tsis pub leej twg paub txog koj tus kheej. Koj txoj cai tsis pub neeg paub txog koj no muaj xws 
li muab tej ntaub ntawv hais los yog sau txog koj khaw cia kom zoo tsis pub lwm tus paub, muaj cai txais thiab 
qheb tej ntawv xa tuaj rau koj, muaj cai hu thiab teb tej xov tooj luag hu tuaj rau koj thiab muaj neeg tuaj saib koj 
rau ib qho chaw tsis muaj neeg pom, xws li hauv koj kem pw, thiab muab lub qhov rooj kaw. 

 

5. Koj muaj txoj cai mus saib koj tej ntaub ntawv, muab kho sau kom raug, thiab tau cov qauv ntawm cov ntawv 
hais txog koj tus kheej uas nyob rau hauv. 

 

6. Koj muaj txoj cai tswj koj cov kev pab raws li cov cai tswj uas koj muaj npe zwm. Koj muaj cai kom luag piav 
qhov tswj cov kev pab rau koj tus kheej (self-direct service) no rau koj paub seb muaj li cas. 

 

7. Koj muaj cai paub seb puas muaj lwm cov cai li cas rau koj thiab. Koj muaj cai vim qhov chaw uas koj nyob 
ntawd (piv txwv li hauv group home (CBRF), vim muaj tsev txiav txim plaub ntug nrog muaj feem rau koj cov 
kev pab, los yog vim los ntawm koj kev muaj mob xiam oob qhab. Waiver agency cov neeg khiav hauj lwm muaj 
lub luag hauj lwm qhia koj paub txog koj cov cai no thiab xyuas meej kom koj paub zoo tiag. 

 
E. Txoj Cai Ua Ntawv Tsis Txaus Siab Kom Hais Dua 
 

1. Koj (thiab koj niam/koj txiv los yog tus muaj cai saib xyuas koj, yog muaj) muaj txoj cai kom luag qhia rau lawv 
paub seb dab tsi yog yam uas yuav ua tau ntaub ntawv tsis txaus siab rau mus rau hauv county los yog hauv xeev. 
Qhov no yog qhia paub seb yuav mus cuag tau leej twg, cov kauj ruam thiab cov caij nyoog tsis pub dhau uas 
yuav tsum ua daim ntawv tsis txaus siab yog li cas. 

 

2. Koj yuav tau txais kev pab rau qhov uas koj ua ntawv tsis txaus siab mus rau hauv qhov chaw ua hauj lwm 
(waiver agency) los yog rau hauv xeev los ntawm tus neeg ua hauj lwm support and service coordinator/case 
manager los yog los lwm qhov chaw uas khiav cov hauj lwm no. 

 

3. Koj muaj cai kom luag ua ntaub ntawv qhia rau koj seb yog vim li cas luag ho txiav txim li ntawd. 
 
F. Cov Kev Txiav Txim Ntawm Cov Chaw Ua Hauj Lwm (Waiver Agencies) Uas Yuav Ua Tau Daim Ntawv Tsis 

Txaus Siab Kom Rov Hais Dua 
 

Koj muaj cai ua ntawv tsis txaus siab rau qhov chaw ua hauj lwm (waiver agency) yog koj tsis pom zoo raws li qhov 
lawv tau txiav txim rau koj.  Koj yuav tsum ua qhov no ua ntej qhov chaw ua hauj lwm muab qhov lawv tau txiav 
txim ntawd los siv rau koj. Qhov chaw ua hauj lwm yuav tsum ua ntawv qhia rau koj thiab muab sij hawm tsis tsawg 
tshaj 10 hnub kom koj thiaj muaj caij ua tau daim ntawv tsis txaus siab. 
 

Cov hauj lwm teev nram qab no yog cov uas qhov chaw ua hauj lwm txiav txim thiab yog cov uas cov neeg tau txais 
kev pab los yog lawv niam lawv txiv los yog tus muaj cai saib xyuas lawv muaj cai ua ntawv tsis txaus siab kom muaj 
lub rooj tau kev ncaj ncees los nrog xyuas (fair hearing). Lub rooj tau kev ncaj ncees no yog Department of 
Administration and Appeals uas tus tswj. 

1. Tsis Kam Txheeb Xyuas Txog Seb Yuav Muab Kev Pab Rau Koj Li Cas (Denial of Assessment)—Qhov no 
kojmuaj cai ua ntawv tsis txaus siab. Qhov chaw ua hauj lwm yuav tsum ua ntawv qhia koj paub tsis pub dhau 30 
hnub txij hnub koj ua daim ntawv thov. 

2. Tsis Kam Muab Kev Pab Rau Koj (Denial of Eligibility)—Qhov no koj muaj cai ua daim ntawv tsis txaus siab 
kom xyuas dua seb yog vim li cas thiaj tsis muab kev pab rau koj. 

3. Muab Koj Cov Kev Pab Txiav Tu (Termination of Eligiblity)—Yog luag npaj yuav muab qhov no txiav tu, 
koj muaj cai ua daim ntawv tsis txaus siab tau. 

4. Muab Cov Kev Pab Uas Kam Them Txiav Tu (Termination of Waiver-Covered Services2)—Yog luag npaj 
yuav muab qhov no txiav tu, koj muaj cai ua daim ntawv tsis txaus siab tau, tab txawm luag yuav hais li cas los 
xij. 

5. Muab Cov Kev Pab Uas Kam Them Txo Kom Tsawg (Reduction of Waiver-Covered Services)—Yog luag 
npaj yuav muab qhov no txiav tu, koj muaj cai ua daim ntawv tsis txaus siab kom rov hais dua, tab txawm luag 
yuav hais li cas los xij. 

6. Xaiv Seb Yuav Nyob Hauv Cov Tuam Tsev Tu Neeg thiab Nyob Hauv Zej Zos (Choice Between 
Institutional and Community Services)—Koj muaj cai ua ntawv tsis txaus siab kom rov hais dua yog luag tsis 
muab ob qhov no rau koj xaiv seb koj nyiam qhov twg.   

7. Xaiv Hom Keb Pab (Choice of Type of Service)—Koj muaj cai ua ntawv tsis txaus siab kom rov hais dua yog 
qhov chaw ua hauj lwm (waiver agency) tsis muab cov kev pab uas muaj ntau hom rau koj xaiv, thaum cov nqi  
them tsuas kim ib yam xwb. Qhov no yog hais txog thaum cov kev pab yeej haum raws li qhov koj xav tau thiab 
yuav ua rau koj mus cuag koj lub hom phiaj. 

8. Tsis Kam Koj Xaiv Qhov Chaw Muab Kev Pab (Denial of Choice of a Qualified Service Provider)—Koj 
muaj cai ua ntawv tsis txaus siab kom rov hais dua yog tsis muab cov chaw muab kev pab rau koj xaiv thaum cov 
nqi them cov kev pab kom koj mus cuag koj lub hom phiaj tsuas kim ib yam xwb. 

9. Tsis Kam Them Ib Qho Kev Pab (Denial of Waiver Coverage of an Item or Service)—Koj muaj cai ua 
ntawv tsis txaus siab kom rov hais dua yog qhov chaw ua hauj lwm (waiver agency) tsis them los yog them tsis 
tas rau ib qho kev pab twg, yog qhov keb pab ntawd yog ib qho uas nyob hauh qhov waiver program. 

 
G. Koj Yuav Mus Thov Tau Kev Pab Qhov Twg 

 

1. Cov laus los yog cov muaj mob xiam oob qhab hu tau rau: 
 

Board on Aging and Long Term Care  
Ombudsman Program 
1402 Pankratz Street, Suite 111 
Madison, Wisconsin 53704-4001 
Email: BOALTC@wi.gov    1-800-815-0015 (hu dawb, suab los yog TDD) 
 

2. Cov muaj teeb meem kev loj hlob thiab mob hlwb hu tau rau: 
 

Disability Rights Wisconsin (yav tas los hu ua Wisconsin Coalition for Advocacy) muaj nyob online ntawm 
www.disabilityrightswi.org  
 

Madison Office     Milwaukee Office  
131 W. Wilson Street, Suite 700    6737 West Washington St. Suite 3230 
Madison, Wisconsin 53703    Milwaukee, Wisconsin 53214 
Telephone: 608-267-0214 los yog    Telephone: 414-773-4646 (suab) los yog 
1-800-928-8778 (hu dawb, suab, los yog TDD)  1-800-708-3034 (hu dawb) 
Fax: 608-267-0368     Fax: 414-773-4647 
 

Rice Lake Office 
217 W Knapp Street 
Rice Lake, WI 54868 
715-736-1232 (suab) or 1-877-338-3724 (hu dawb)  
Fax: 715-736-1252 
 

TTY number rau tas nrho 3 qhov chaw saum toj no:  888-758-6049 

                                                      
2 Cov kev pab uas teev rau hauv daim phiaj uas tsis yog Medicaid Waiver Program them yuav muab hu tsis tau tias yog cov kev pab 
uas qhov waiver no them. 

mailto:BOALTC@wi.gov
http://www.disabilityrightswi.org/

H. Tus Neeg Thov/TusTau Kev Pab Cov Luag Dej Num 
 

Nws muaj ntau cov luag dej num uas koj yuav tsum tau ua kom tiav thaum koj ua ntawv thov los yog tau txais ib 
qhov ntawm Medicaid Waiver Programs cov kev pab twg. Yog koj ua tsis tiav cov hauj lwm no, tej zaum koj yuav 
tsis tau txais kev pab ntawm Medicaid Waiver Programs.  Qhov qhia rau luag paub txog tej kev pauv ntawm koj yog 
ib qho tseem ceeb heev rau koj tau txais kev pab mus tsis tu ncua. Kev pauv yuav tau muab qhia sai rau qhov chaw ua 
hauj lwm (waiver agency), tsis pub dhau 10 hnub tom qab qhov pauv tshwm sim. 

 
1. Koj yuav tsuam qhia rau luag paub txog kev txawv txav ntawm koj tej nyiaj txiag, uas yuav muaj kev cuam 

tshuam rau tej nyiaj koj tau txais thiab tej kev pab cuam koj tau txais. Tej kev txawv txav no yog muaj xws li koj 
tej nyiaj txiag tau los nce siab tuaj los yog tsawg dua qub los yog koj tej khoom vaj khoom tsev uas muaj nqis 
txawv txav. 

 
2. Koj yuav tsum qhia rau luag paub txog tej kev txawv txav nyob hauv koj tsev neeg lub vaj tse, uas yuav muaj kev 

cuam tshuam rau cov nyiaj koj tau txais thiab cov kev pab cuam koj tau txais. Cov kev txawv txav no yuav muaj 
xws li thaum koj los yog koj cov me nyuam leej twg puv 18 xyoo lawm, thaum muaj neeg los ntxiv los yog tawm 
hauv koj lub tsev mus, thaum koj muaj txij nkawm, sib nrauj los yog sib cais, xeeb tub los yog tau ib tus me 
nyuam tshiab. 

 
3. Koj yuav tsum qhia rau luag paub thaum koj tsiv mus rau lwm qhov chaw tshiab lawm. 

 
4. Koj yuav tsum qhia rau qhov chaw ua hauj lwm (waiver agency) paub txog tej ntawv pov hwm mob nkeeg 

(private insurance) uas koj muaj thiab koj yuav tau siv koj qhov ntawv pov hwm mob nkeeg no los mus them cov 
nqi kho mob ua ntej yuav muab rau Medicaid them. Koj yuav tsum hais rau county paub yog thaum twg koj tsis 
muaj ntawv pov hwm mob nkeeg pab lawm. 

 
5. Koj yuav tsum qhia rau lub county qhov chaw ua hauj lwm paub thaum muaj kev txawv txav txog kev them koj 

tej nuj nqi kho mob. Qhov txawv txav yuav muaj xws li tus nqi uas koj pab them (cost share or spend down) yuav 
siab los qis dua qub. Qhov txawv txav kuj yuav muaj ntxiv xws li thaum koj tus kws kho mob tsis xav lawm tias 
koj yuav tsum tau yuav tej yam tshuaj los yog koj yuav tsis tas them nqi kho ntxiv lawm vim rau qhov koj daim 
ntawv pov hwm mob nkeeg (private insurance) twb pib them rau lawm. 

 
6. Koj yuav tau them tej nqi uas faib rau koj nrog them (cost share) los pab me ntsis rau tej kev kho mob uas koj tau 

txais thiab yuav them qhov no txhua lub hlis. 
 
 7. Koj yuav tau qhia rau lub county qhov chaw ua hauj lwm yog tias koj muab tej qhov khoom muaj nqis twg rau 

lwm tus neeg. Qhov no tej zaum yuav ua rau koj tsis tau txais Medicaid waiver programs los kuj muaj. 
 

 
Qhov kuv kos npe hauv qab no qhia tau tias kuv tau txais cov lus qhia rau kuv paub thiab to taub txog kuv cov cai thiab 
cov luag dej num nyob rau hauv Medicaid Waiver Programs. Kuv tau txais cov ntsiab lus qhia los ntawm ua ncauj dawb 
ncauj lug hais thiab sau ua ntaub ntawv. 
 
KOS NPE – Tus neeg tau txais kev pab/tus saib xyuas Hnub Kos Npe (Date Signed) 

KOS NPE – Tus ua hauj lwm Case Manager/Support and Service Coordinator Hnub Kos Npe (Date Signed) 

 


